
अर्थ :- श्रद्धावान जीवों को जिनराज की पूजा के समय में कोई 

करोड़ों का धन दे तो भी वे असार धन को छोड़कर स्थिरचित्त से 

सारभूत जिनराज की पूजा ही करते हैं। 

  

भावार्थ :- सम्यग्दृष्टि को ज्ञान वैराग्य अवश्य होता है। इसलिए 
वीतरागी की पूजा आदि में उसे परम रुचि बढ़ती है। धर्म-कार्य के 

समय में व्यापारादि कार्य आ जाय, तो वह उसे दुःखदायी ही समझता 
है, और धर्मकार्य को छोड़कर पाप कार्य में नहीं लगता है-यह 

सम्यग्दृष्टि का चिह्न है और जिसे धर्मकार्य रुचता नहीं है, किन्तु 
जिस-तिस प्रकार उसे पूरा करना चाहता है तथा व्यापारादि रुचिपूर्वक 
करता है-यह मिथ्यादृष्टि का चिह्न है। 

जिनपूजन सम्यक्त्व का कारण है 

तित्थयराणं पूजा, सम्मत्त गुणाण कारणं भणिया। 
सोविय मिच्छत्तररी, जिण समये देसियापूय्य।।९०।। 

सम्यक्त्व गुण कारण कहा, है वीतरागी पूजना। 

मिथ्यात्वकारक ही कहा, रागादि को भी पूजना।।९०॥।। 

अर्थ :- तीर्थंकर देवों की पूजा सम्यक्त्व की प्राप्ति का कारण 
कही है और रागी-द्वेषी अपूज्य कुदेवों की पूजा मिथ्यात्व करनेवाली 
है - ऐसा जिनमत में कहा है। 

भावार्थ :- जिसमें जो गुण होते हैं, उसकी सेवा करने से वैसे 
ही गुण प्राप्त हो जाते हैं-ऐसा न्याय है। अरहन्त का स्वरूप ज्ञान 
वैराग्यमय है। उनकी पूजा, ध्यान, स्मरणादि करने से ज्ञान वैराग्यरूप 

सम्यक्‌ गुणों की प्राप्ति होती है। कुदेवों का स्वरूप राग-द्वेष-लोभ- 
क्रोधादि विकारों सहित है। अतः उन कुदेवों की पूजा-भक्ति करने से 
मिथ्यात्वादि पुष्ट होते हैं।

तत्त्वज्ञ पुरुष की पहिचान 

ज॑ ज॑ जिण आणाए, त॑ं चिय मणणड ण मणणए सेस॑। 

जाणइ लोय पवाहे, णहु तत्तं सोय तत्तविऊ।।९१।। 

जो जिनाज्ञा सब ही सदा, मानें न मानें अन्य कुछ। 

जो लोकरीति को नहीं, परमार्थ मानें तत्त्वविद।।९१।। 

अर्थ :- जिनाज्ञा में जो-जो कहा गया है, उसे ही सत्य मानता 

है और जिनाज्ञा के सिवा और को नहीं मानता है, तथा लोकरूढ़ि को 

परमार्थ नहीं मानता है - ऐसा पुरुष तत्त्वविदू है। 

भावार्थ :- जो सम्यग्टृष्टि है, वे जिनभाषित धर्म को तो सत्यार्थ 
जानते हैं, अन्य मिथ्यादृष्टि लोगों की सब रीति को मिथ्या जानते हैं। 

जिनज्ञा से ही धर्म प्रवर्तता है 

जिण आणाए धम्मो, आणारहियाण कुड अहंमुत्ति। 

Ba At Sur a aa, जिण आणाए कुणह धम्मं।।९२।। 

हो जिनाज्ञा से धर्म, आज्ञा बिन अधर्म सभी सदा। 
यों मान वस्तु स्वरूप, धर्म करो जिनाज्ञा से सदा।।९२॥।। 

अर्थ :- जिनाज्ञा से (सहित जीवों को) धर्म है और जिनाज्ञा से 
रहित जीवों को अधर्म है। ऐसा प्रगट वस्तु स्वरूप जानकर जिनाज्ञानुसार 
धर्म करो। 

भावार्थ :- जो-जो धर्मकार्य करे, वह जिनाज्ञा प्रमाण ही 
करना। अपनी चतुराई से मानादि कषायों का पोषण करने के लिये 
जिनाज्ञा से विरुद्ध प्रवर्तन करना योग्य नहीं; क्योंकि प्राय: छद्मस्थ से 

भूल हो ही जाती है। 

यहाँ कोई कहे - जिनाज्ञा तो श्वेतांबरदिक भी कहते हैं, हम 
किसे प्रमाण मानें ?



उपदेश सिद्धान्त रत्नमाला 51 
  

इसका उत्तर :- जो युक्ति और शास्त्र से अविरुद्ध कुन्दकुन्द 
आदि महान आचार्यों ने यथार्थ आचरण बताया है, उसे मानना। 
श्वेताम्बरादिकों ने अपना शिथिलाचार बताया है। इसलिए योग्य 

शास्त्र से परीक्षा करना। प्रगट विरुद्ध दिखाई दे, उसे त्यागना। 

फिर कोई कहे - यदि दिगम्बर शास्त्रों में अन्य-अन्य प्रकार 
का कथन हो, तो क्या करें? 

इसका उत्तर :- जो कथन सभी शास्त्रों में एक जैसा हो, वह 

तो प्रमाण ही है और यदि कहीं विवक्षावश अन्य कथन हो तो उसकी 
विधि मिला लेना-विवक्षा समझ लेना। यदि अपने ज्ञान में विधि 
(विवक्षा) न समझ में आबे तो अपनी भूल मानना तथा विशेष ज्ञानियों 

से पूछ कर निर्णय करना। विशेष शास्त्रों का अभ्यास सम्यक्त्व का 
मूल कारण है। 

मिथ्यादृष्टि की पहिचान 

साहीणे गुरुजोगे, जे णहु सुणंति सुद्ध धम्मत्थं। 
a fag gg fam, ste सुहड़ा भवभय विहृणा।।९३।। 

स्वाधीन गुरु संयोग से, भी शुद्धधर्म स्वरूप नहिं। 

सुनते दुराग्रह युक्त, दुष्ट सुभट व भवभय हीन ही।।९३।। 

अर्थ :- धर्म का सत्यार्थ मार्ग दिखलानेवाले स्वाधीन सुगुरु का 

सुयोग मिलने पर भी जो निर्मल धर्म का स्वरूप नहीं सुनते, वे पुरुष 
ढीठ और दुष्ट चित्तवाले हैं तथा संसार परिभ्रमण के भय से रहित 
सुभट हैं। 

भावार्थ :- धर्मात्मा वक्ता का निमित्त मिलने पर भी जो जीव 

धर्म-श्रवण नहीं करते, वे अपना अकल्याण करनेवाले होने से दुष्ट हैं 
और कहने पर भी लज्जा नहीं आने से ढीठ हैं और यदि उन्हें संसार का

भय होता तो वे धर्म श्रवण करते, किन्तु वे नहीं सुनते हैं। इससे जाना 
जाता है कि वे संसारभय से रहित सुभट हैं। यहाँ आचार्य ने व्यंग्य 
किया है। 

  

गुणी पुरुष के चारित्र होता ही है 

सुद्ध कुल धम्म जायवि, गुणिणो ण रमंति लिंति ror fewer 
तत्तो वि परम तत्त, तओवि उवयार ओ मुक्खं।।९४।। 

शुद्ध कुलधर्मज गुणी, नहिं भ्रमें जिनदीक्षा धरें। 

सर्वोत्कृष्ट सुतत्त आतम, में रमण से शिव वरें।।९४।। 

अर्थ :- शुद्ध कुल-धर्म में उत्पन्न हुए गुणवान पुरुष संसार में 
स्मते नहीं हैं, किन्तु जिनदीक्षा ग्रहण करते ही हैं। उसके बाद परम 

तत्त्वरूप शुद्ध निज आत्मा का ध्यान करके आत्मा का परम हितरूप 
मोक्ष प्राप्त करते हैं। 

भावार्थ :- यदि संसार में सुख होता तो तीर्थकरादि महापुरुष 
किसलिये राजपाट को छोड़कर दीक्षा धारण करते ? इससे मालूम होता 

है कि संसार में महान दुःख है। 

संसार से उदास पुरुष ही प्रशंसनीय है 

वण्णेमि णारयाउवि, जेसिं दुक्खाड़ संस्मरंताणं। 

भव्वाण जणइ हरिहर, रिद्धि समिद्धि उव्वासं।।९५।। 

नरकादि दुख स्मरण में भी, हरिहरादि ऋद्धि या। 
समृद्धि में मध्यस्थता वे, धन्य हैं यों जानता।।९५।। 

अर्थ :- मैं उस भव्य जीव की प्रशंसा करता हूँ--उसे धन्य मानता 
हूँ-जिसे नस्कादि का दुख स्मरण करते हुए मन में हरि-हरादिक की 
ऋद्धि और समृद्धि के प्रति उदासीनता ही उत्पन्न होती है। 

भावार्थ :- ज्ञानी जीव हरि-हरादिक की ऋद्धिओं की समृद्धिरूप

वैभव में भी प्रसन्न नहीं होते तो अन्य विभूति में तो कैसे रमेंगे ? क्योंकि 

ज्ञानी जीव बहुत आरंभ और परिग्रह में नस्कादिक के दुखों की प्राप्ति 
ही मानते हैं। सम्यग्दर्शनादिक को ही आत्मा का हित मानते हैं। 

ग्रन्थकर्ता द्वारा पूर्वाचार्य का आभार 

  

'सिरि धम्मदास गणिणा, रइ॒यं उवएस माल सिद्धुंत। 

सव्वेवि समण सहा, मण्णंति पठंति पाठंति।।९६।। 

सिद्धान्तयुत उपदेशमाला, धर्मदासाचार्य कृत। 

सब श्रमण श्रावक रुचि से, पढ़ते पढ़ाते गुने नित।।९६।। 

अर्थ :- श्री धर्मदास आचार्य द्वारा रचित उपदेशमाला को 

जिसमें सिद्धान्त लिखे गये हैं, सभी मुनि और श्रावक श्रद्धापूर्वक मनन 

करते हैं, पढ़ते हैं और पढ़ाते हैं। 

भावार्थ :- यह उपदेश पहले आचार्य धर्मदासजी ने रचा था 

उसी को मैं (नेमिचन्द्र भण्डारी) ने कहा है; कोई कपोल कल्पित नहीं 

है, प्रामाणिक है और सम्यक्त्वादि को पुष्ट करने में कल्याणकारी है। 

शास्त्र की निन्‍्दा करना दुर्गति का कारण है 

तं चेव केढ़ अहमा, छलिया अड् माण मोह भूएण। 

किरियाए हीलंता, Bt et Gears ण गिण्णंति।।९७।। 

उसकी करें निन्दरा चरण से, अधम मानाधिक्य से। 

हा! हा! ठगाए मोहनूप से, दुःख को नहिं गिनें वे।।९७।। 

अर्थ :- ऐसे शास्त्रों की कई अधम मिथ्यादृष्टि निन्‍्दा करते हैं। 

हाय! हाय!! निन्‍्दा करने से जो नरकादि का दुःख होता है, उसे वे 
जीव गिनते नहीं हैं, जो अभिमान और मिथ्यात्व राजा के द्वारा ठगाये 

गये हैं।

कषायवश जिनाज्ञा भंग करना योग्य नहीं है 

इयराण चक्‍्कुराणवि, आणा भंगे वि होइ मरण दुहें। 
कि पुण तिलोय पहुणो, जिणिंद देवाहिदेवस्स।।९८।। 

हो इतर नृप चक्री अवज्ञा, से मरण दुख दण्ड हा!। 
त्रैलोक्य प्रभु देवाधिदेव, जिनेन्द्र आज्ञा भंग क्या ?।।९८।। 

अर्थ :- चक्रवर्ती अथवा अन्य साधारण राजाओं की आज्ञा भंग 

करने पर मृत्युदण्ड तक का दु:ख होता है, तो क्या तीन लोक के प्रभु 
देवाधिदेव जिनेन्द्रदेव की आज्ञा का भंग करने पर दु:ख (दण्ड) नहीं 

होगा ? अवश्य ही होगा। 

भावार्थ :- मात्र अज्ञानवश कोई जीव पदार्थ का अयथार्थ 

निरूपण करे तो आज्ञा भंग का दोष नहीं है; किन्तु जो जीव कषायवश 
एक अंशमात्र अयथार्थ-अन्यथा कथन करे तो वह जीव अनंतसंसारी 

होता है; क्‍योंकि उसमें मिथ्यात्व का प्रवर्तन है, और वह प्रवर्तन 

जिनाज्ञा नहीं मानने के कारण है। इसलिए धर्मात्मा पुरुषों को कषाय के 
वश होकर जिनाज्ञा भंग करना योग्य नहीं है। जिसे अपनी मानादि 

कषायों की पुष्टि करना हो उसकी बात अलग है। 

जिसे जिनाज्ञा प्रमाण नहीं, उसे धर्म नहीं होता 

जगगुरु जिणस्स वयणं, सयलाण जियाण होड़ हियकरणं। 

ता तस्स विराहरणया, कह धम्मो कहणु जीवदया।।९९।। 

हैं जगदगुरु जिनके वचन, सब जीव हितकारक सदा। 
उनकी विराधन से कहो, कैसे धर्म प्राणी दया ?।।९९।। 

अर्थ :- जगत के गुरु जो जिनराज हैं, उनके वचन समस्त जीवों 
को हितकारी हैं, सो ऐसे जिनवचन Ft face से कैसे धर्म हो 

सकेगा ? ये तो कहो, और जीवदया किस प्रकार पल सकेगी ?

भावार्थ :- कई ढूंढियादि मत के हैं; बे जिनाज्ञा प्रमाण 
पूजादिक कार्यों में हिसा मानकर उनका तो निषेध करते हैं तथा अन्य 
प्रकार से धर्म तथा जीवदया की प्ररूपणा करते हैं। उनसे कहते हैं - 

जिनपूजनादि कार्यों में यदि हिंसा का दोष होता तो भगवान उसका 
उपदेश ही क्‍यों देते ? तुम्हारी समझ में ही भूल है। जिनवचन तो सर्व 
ही दयामय हैं। जिसको जिनाज्ञा प्रमाण नहीं, उसे न धर्म है और न 

दया है। 

ज्ञान बिना मूढ़ जीव क्रिया आचरते हैं 

किरियाइ फडाडोवं, अहिय साहंति आगम विहृणं। 

Fert रंजणत्थं, सुद्धाणं. हीलणत्थाए।।१००।। 

हैं जिनाज्ञा विरहित, क्रियाडम्बर विविध साधन सभी। 

वे मूढ़रंजन हेतु, सम्यग्दृष्टि मानें निन्‍्द्य ही।।१००।। 

अर्थ :- जो जीव आगमरहित तपश्चरण आदि क्रियाओं का 

आडम्बर बहुत करते हैं, उनसे मूत्र जीव तो प्रसन्न होते हैं; किन्तु शुद्ध 

सम्यब्दृष्टियों द्वारा वे निन्‍्दनीय ही हैं। 

भावार्थ :- कितने ही मिथ्यादृष्टि जीव जिनाज्ञा बिना बहुत 
आडम्बर धारण करते हैं, जो मूर्खों को बहुत रुचते हैं; परन्तु ज्ञानी जानते 

हैं कि यह समस्त क्रिया जिनाज्ञा रहित होने से कार्यकारी नहीं है। 

ज्ञानदान ही श्रेष्ठदान है 

जो देड़ सुद्ध धम्मं, सो परमप्पा जयम्मि षहु अण्णो। 

कि कप्पदुम्म सरिसो, इयर तरु होडइ कइ आवि।।१०१। 

जो शुद्ध धर्मोपदेश दाता, परम आत्मा जयें नित। 

नहिं अन्य क्या हो सके कोई, तरु कल्पतरु सदृश ?।।१०१।।

अर्थ :- जो शुद्ध जिनधर्म का उपदेश देता है, वह ही लोक में 
प्रगटपने धर्मात्मा है, ऐसा परम आत्मा जयवंत हो, न कि अन्य धन 

धन्यादि पदार्थों का देनेवाला; क्योंकि क्या कल्पवृक्ष की बराबरी 

अन्य कोई वृक्ष कर सकता है? कदापि नहीं। 

भावार्थ :- समस्त जीवों का हित सुख है और वह सुख धर्म से 

होता है। इसलिए जो धर्म का उपदेश देते हैं, वे ही परम हितकारी हैं। 

अन्य स्त्री पुत्रादिक हितकारी नहीं हैं; क्योंकि उनसे तो मोह उत्पन्न 

होता है। 

  

अविवेकी को क्रोध होता ही है 

जे अमुणिय गुणदोसा, ते कह विवुहाण हुँति मज्झत्था। 

अह ते विहु मज्झत्था, विस अमियाण तुल्लत्तं।।१०२।। 

माध्यस्थ्य कैसे बिबुध पर, जो दोष गुण नहिं जानते ? 

हो जहर अमृत तुल्यता, माध्यस्थ्य हैं यदि अज्ञ वे।।१०२।। 

अर्थ :- जो मूर्ख गुण और दोष को नहीं पहिचानते, वे बुद्धिमानों 

(पंडितों) के ऊपर माध्यस्थभाव कैसे रख सकते हैं? क्रोधादि क्‍यों 

नहीं करेंगे ? करते ही हैं, क्योंकि उन्हें पण्डितों के गुणों की परख नहीं 

है। वे तो विष और अमृत को समान ही बतलाते हैं, फिर मध्यस्थ कैसे 

रह सकेंगे ? नहीं रह सकते। 

धर्म के मूल देव-शास्त्र-गुरु हैं 

Wet जिणिंद देवो, तव्वय्णं गुरुजणं महासयण्णं। 

सेस॑ पावट्टाणं, परमप्पाणं च वज्मेमि।।१०३।। 

जिनदेव जिनवाणी महा, सज्जन गुरु हैं धर्म के। 

नित मूल पापस्थान शेष, स्व पर हटाऊँ इसलिए।।१०३॥।

  अर्थ :- धर्म की उत्पत्ति के मूल कारण जिनेन्द्रदेब, जिनवचन 

और महासज्जन स्वभावी निर्ग्रन्थ गुरुजन हैं। इनके सिवा अन्य कुदेवादिक 
तो पाप के स्थान हैं, जिनसे मैं स्वयं को तथा दूसरों को वर्जित 
करता हूँ। 

भावार्थ :- देव-गुरु-धर्म का श्रद्धान सम्यक्त्व का मूल कारण 

है। इसलिए मैंने अपने को तथा दूसरों को दृढ़ श्रद्धान कराने के लिये 
यह उपदेश रचा है। 

सच्चा गुरु जिनाज्ञानुसारी ही होता है 

अम्हाण रायरोसं, कस्सुवरि णत्थि अत्थि गुरु विसये। 

जिणआण रया गुरुणो, धम्मत्थं सेसवो सरिमो।।१०४।। 

है राग द्वेष नहीं हमारा, किसी पर पर गुरु में। 

हैं जिनाज्ञारत गुरु ही, धर्मार्थ त्यागूँ शेष मैं।।१०४।। 

अर्थ :- हमारा राग-द्वेष किसी के पर ऊपर नहीं है। मात्र गुरु के 

सम्बन्ध में राग है। जो जिनाज्ञा में तत्पर हैं, वे तो हमें धर्म के गुरु हैं। 
शेष सभी का मैं त्याग करता हूँ। 

भावार्थ :- कोई कहे कि तुम्हें राग-द्रेष है, इसीलिए तुम ऐसा 
उपदेश देते हो। उससे कहते हैं कि - किसी लौकिक प्रयोजन के लिये 

हमारा उपदेश नहीं है, केवल धर्म के लिये सुगुरु का ग्रहण और कुगुरु 
का त्याग कराने का हमारा प्रयोजन है, क्योंकि सुगुरु सम्यक्त्व का 

और कुगुरु मिथ्यात्व का मूल कारण है। 

जिनवचनों से शोभायमान ही गुरु हैं 

णो अप्पणा पराया, गुरुणो कइ आवि हुँति सद्धाणं। 
जिण वयण रयण मंडण, मंडिय सबव्वेवि ते सुगुरु।।१०५।।

ये हैं हमारे ये पराए, भेद नहिं श्रद्धालु के। 

जो जिनवचनमय रत्न, भूषण से सुशोभित सुगुरु वे।।१०५।। 

अर्थ :- श्रद्धावान जीवों को यह मेरा गुरु और यह पराया 
Te’ ऐसा भेद गुरु के विषय में कदापि नहीं होता। जिनवचन रूपी 
रत्नों के आभूषणों से जो शोभायमान हैं, वे सब ही सुगुरु हैं। 

भावार्थ :- इस कलिकाल में कई जीव ऐसा मानते हैं कि 
अमुक गच्छ के या अमुक सम्प्रदाय के तो हमारे गुरु हैं, शेष दूसरों के 
गुरु हैं। ऐसा एकान्त जिनमत में नहीं है। जिनमत में तो पंच महाव्रत 
और २८ मूलगुणरूप यथार्थ आचरण के धारी जितने भी हैं, वे सब ही 
हमारे सुगुरु हैं। 

सज्जनों की संगति से दूसरे भी सज्जन हो जाते हैं 

वलि किज्ञामो सजण, जणस्स सुविसुद्ध पुण्ण जुत्तस्स। 
जस्स लहु संगमेणवि, सुधम्म बुद्धि समुल्लसई।।१०६।। 

हैं पुण्ययुत सुविशुद्ध सज्जन, जनों पर मैं समर्पित। 
हो क्योंकि उनके क्षणिक संग से, भी धर्मधी उललसित।।१०६।। 

अर्थ :- जो सुविशुद्ध (निर्मल) बुद्धि के धारक पुण्यवान सज्जन 
पुरुष हैं, मैं उनकी बलि जाऊँ। उनकी थोड़ी देर की संगति से भी 

विशुद्ध धर्मबुद्धि समुल्लसित हो जाती है। 

भावार्थ :- यदि मिथ्यात्व रहित सम्यक्त्वादि धर्म की इच्छा हो 
तो साधर्मी विशेष ज्ञानी जनों की संगति करो, क्योंकि संसार में संगति 

से ही गुण-दोषों की प्राप्ति देखने में आती है। 

ज्ञानी गुरुओं का सद्भाव सदा रहता है 

अजवि गुरुणो गुणिणो, सुद्धा दीसंति लडयडा केवि। 
ag Rit acces Get, पुणो वि जिण वल्‍लहो चेव।।१०७।।

हैं जिन्हें जिनवर इष्ट, जिनबल्‍लभ समान सुशुद्धता। 

गुणवान गुरु हैं आज भी, होती कहीं उपलब्धता।।१०७।। 

अर्थ :- जिन्हें जिनराज ही परम इृष्ट हैं, जो स्वयं जिनवल्‍्लभ 

हैं अर्थात्‌ जो जिनेन्द्र को प्रिय हैं, ऐसे शुद्ध पवित्र गुणों के धारक 
जिनवल्लभ नग्न दिगम्बर गुरु आज भी कहीं-कहीं दिखाई देते हैं। 

भावार्थ :- यहाँ कोई मिथ्याभेषधारी कहता है - झस क्षेत्र में 

इस काल में मुनि तो दिखाई नहीं देते, फिर आज भी जिनवल्लभ 
मुनि हैं, ऐसा वचन कैसे कहा ? 

उसका उत्तर ऐसा है कि - यह वचन सिर्फ तुम्हारी ही अपेक्षा 

से नहीं है, परन्तु सब की अपेक्षा से है। तुम्हें अपने तुच्छ ज्ञान में 

मुनि का सद्भाव नहीं दिखता, इससे कोई सर्वत्र उनका अभाव नहीं 
कह सकता। इसलिए वे किसी न किसी पुरुष को प्रत्यक्ष होते ही 

होंगे, क्योंकि आज भी मुनियों का सद्भाव शास्त्र में कहा है। 

सुगुरु के वचन भव्य को उललसित करते ही हैं 

वयणेवि सुगुरु जिण वल्‍लहस्स केसिं ण उललसड़ सम्मत्त। 

अह कह दिणमणि तेअं, उलुआणं हरइ अंधत्त11१०८।। 

जिनराज सेवी सुगुरुवाणी, से नहीं समकित हुआ। 

क्या सूर्य हर सकता कभी भी उलूकों की अन्धता ?।।१०८।। 

अर्थ :- जिनराज ही हैं प्रिय जिनको, ऐसे निर्ग्रन्थ सदगुरु का 
उपदेश होने पर भी किसी-किसी जीव का सम्यक्त्व उल्लसित नहीं 

होता। जैसे सूर्य का प्रकाश क्या उल्लुओं के अन्धत्व को दूर कर 

सकता है? नहीं। 

भावार्थ :- जिस प्रकार सूर्य का प्रकाश हो जाने पर भी

उल्लुओं का अन्धत्व नष्ट नहीं होता, उसी प्रकार सदगुरु के वचनरूपी 

सूर्य का तेज मिलने पर भी जिनका मिथ्यात्व अन्धकार नष्ट नहीं 

होता, वे जीव उल्लू जैसे ही हैं। जिसकी होनहार भली नहीं है, उसे 

सुगुरु का सदुपदेश कभी रुचता नहीं है, विपरीत ही भासित होता है। 

मिथ्यादृष्टियों की मूर्खता को धिक्कार है 

तिह॒वण जणं मरंतं, दिट्ठूण णिअंति जेण अप्पाणं। 
विरमिंत ण पावाओ, धिद्धी धिट्‌ठत्तणं ताणं।॥९०९।। 

नित देख त्रिभुवन मरण, जीव नहीं करे आत्मानुभव। 

उस ढ़ीठधी को नित्य धिक्‌, हो नहीं पापों से विरत।।१०९।। 

अर्थ :- तीन लोक के जीवों को निरन्तर मरता देखकर भी जो 

जीव अपनी आत्मा का अनुभव नहीं करते, पापों से विराम नहीं लेते, 

ऐसे जीवों के ढीठपने को धिक्कार है। 

भावार्थ :- संसार में पर्यायदृष्टि से देखने पर कोई भी पदार्थ 

स्थिर नहीं है। अत: शरीरादि के लिये पापोपार्जन करके आत्मा का 

कल्याण नहीं करना - यह बड़ी मूर्खता है। 

शोक करने से अत्यन्त अशुभ कर्म का बन्ध होता है 

सोएण aden, wea fk aR A 

अप्पं खिवंति णरए, तंपिहु धिद्धी कुणेहत्त1॥।११०।। 

जो शोक से क्रन्दन करे, सिर धुने छाती कूटते। 

कुस्नेह को धिक्कार! यों निज को नरक में डालते।।११०।। 

अर्थ :- जो जीव नष्ट हुए पदार्थों का शोक करके, ऊँचे स्वर 

से क्रन्दन करके रोते हुए सिर और छाती कूटता है, वह अपने आत्मा 
को नरक में पटकता है, उसके ऐसे कुस्नेह को भी धिक्कार है।

शोक करने से वर्तमान और भविष्य दोनों नष्ट होते हैं 

एगंपिय मरण दुहं, अण्णं अप्पादि Race oT) 
एगं च माल पडणं, अण्णं च लठेण सिरधाओ।।१११।। 

  

इक दुःख इष्ट वियोग, उस पर स्वयं जाए नरक में। 

ज्यों गिरा ऊपर से उसी के, घाव सिर में दण्ड से।।१११।। 

अर्थ :- एक तो प्रियजन के मरण का दु:ख और दूसरा उसके 
शोक में अपने को नरक में गिराना। यह तो बैसा ही है जैसे कोई पहले 
तो ऊपर से गिरे और फिर लाठी से सिर में घाव हो जावे। 

भावार्थ :- बीती-गई हुई पर्याय वापिस नहीं आती, अत: 
उसका शोक करना वृथा है। एक तो वह वर्तमान में दुःखरूप है और 
दूसरे आगामी काल में नस्कादि दु:खों का कारण है। 

भव्य जीव ही शुद्ध जैनधर्म में रुचि करते हैं 

संपड़ दूसमकाले, धम्मत्थी सुगुरु सावया दुलहा। 
णाम गुरु णाम सहा, सराग दोसा बहू अत्थि।।११२।। 

इस दुषम में धर्मार्थि श्रावक, सुगुरु दुर्लभ ही रहें। 
हैं विविध रागद्वेषयुत, श्रावक गुरु बहु नाम के।।११२।। 

अर्थ :- इस दु:खमा काल में धर्मात्मा सुगुरु तथा साधर्मी श्रावक 
दुर्लभ हैं। राग-द्रेष सहित नाम मात्र के गुरु और नामधारी श्रावक तो 
बहुत हैं। 

भावार्थ :- इस निकृष्ट काल में परमार्थ धर्म-सेवन करना दुर्लभ 
है। लौकिक प्रयोजन के लिये धर्म-सेवन करनेवाले बहुत हैं, जो 
नाममात्र के लिये धर्म-सेवन करते हैं। धर्म-सेवन से तो वीतराग भाव 
की प्राप्ति होती है, जो उन्हें (नामधारी धर्मात्माओं को) कभी प्राप्त नहीं 

हो सकती।

धर्म धर्मात्माओं को आनन्दित करता है 

कहिय॑ विसुद्ध धम्म॑ं काहिबि धण्णाण जणइ आणंद॑ं। 
मिच्छत्त मोहियाणं, होइई रई मिच्छ थधम्मेसु।।११३।। 

नित भाग्यशाली को करे, हर्षित कथित जिन शुध धरम। 

मिथ्यात्व मोहित की रती, होती सदा मिथ्या धरम।।११३।। 

अर्थ :- जिनेन्द्र भगवान द्वारा कहा गया जो शुद्ध जिनधर्म है, 

वह अनेक भाग्यवान-धन्य जीवों को आनन्दित करता है, किन्तु जो 
मिथ्यात्व से मोहित जीव हैं, उनकी प्रवृत्ति मिथ्याधर्म में ही होती है। 

ज्ञानी जीवों की करुणा 

इक्क पि महादुक्खं, जिणवयण विऊण सुद्ध हिययाणं। 
ज॑ मूढा पावायं, ae after सेवंति।।१९४।। 

नित शुद्ध चित्ती जिन वचन, ज्ञाता जनों को एक ही। 

है महा दुख ये मूढ़, सेवें धर्म कह नित पाप ही।।११४।। 

अर्थ :- जिनका चित्त शुद्ध है ऐसे जिनवचन के ज्ञाताओं को 
एक ही महान दु:ख है कि मूर्ख लोग धर्म के नाम पर पाप का सेवन 
करते हैं और उसे धर्म कहते हैं। 

भावार्थ :- कितने ही जीव तेरह प्रकार का नाममात्र का चारित्र 
धारण करके अपने को गुरु मनवाकर पश्चात्‌ विषय-कषाय सेवन में 
लग जाते हैं, तथा धर्म के नाम पर हिंसादिक पाँचों पापों में लवलीन 

हो जाते हैं - ऐसे जीवों की मूर्खता देखकर अनेक ज्ञानियों को करुणा 
उत्पन्न होती है। 

सच्चे धर्मात्माओं की विरलता है 

थोवा महाणुभावा, जे जिणवयणे रमंति संविग्गा। 
तत्तो भव भय भीया, सम्मं सत्तीड़ पालंति।।११९५।। 

नित जिन वचन में जो रमें, संवेगयुत जन अल्प हैं। 

भयभीत भव से शक्तिपूर्वक, शुद्ध समकित पालते।। ११५।। 

अर्थ :- ऐसे महानुभाव बहुत थोड़े हैं, जो वैराग्य में तत्पर 

होकर जिनवचनों के रहस्य में र्मते हैं, और उन जिनवचनों के ज्ञानपूर्वक 

संसार से भयभीत होकर शक्ति पूर्वक सम्यक्त्व का पालन करते हैं। 

भावार्थ :- अनेक खोटे कारण मिलने पर भी अच्छी तरह से 

सम्यक्‌ विचाररूप शक्ति प्रगट करके सत्यार्थ श्रद्धान से जो चलायमान 

नहीं हो, ऐसे जीवों की बहुत दुर्लभता है। 
सम्यग्दर्शन के बिना ब्रताचरण निरर्थक है 

सब्वं गंपिहु सगडं, जह ण चलइ इक्क वडहिला रहिओं। 

de a were, ण फलइ सम्मत्त परिहीणं।।११६।। 

सर्वाग हैं पर धुरी बिन, गाड़ी नहीं चल सके ज्यों। 

सम्यक्त्व बिन सब धर्म, आडम्बर रहे फल बिना त्यों।॥११६।। 

अर्थ :- जैसे सर्व अंग विद्यमान होने पर भी एक धुरी बिना गाड़ी 

चलती नहीं है, उसी प्रकार सम्यक्त्व के बिना धर्म का बड़ा आडम्बर 

भी फलीभूत नहीं होता। इसलिए ब्रतादि धर्म सम्यक्त्व सहित ही धारण 

करना चाहिए। 

ज्ञानी मध्यस्थ ही रहते हैं 

ण मुण्णति धम्मतत्तं, सत्थं परमत्थ गुण हिय॑ अहिय॑। 

बालाण ताण उवबरिं, कह रोसो मुणिय धम्माणं।।१९७।। 

परमार्थ गुणमय धर्म तत्त्व, सुहिताहित जानें नहीं। 

उन अज्ञ पर नहिं क्रोध हो, जिनधर्म ज्ञाता को कहीं।।११७।। 

अर्थ :- जो अज्ञानी जीव धर्म के स्वरूप को नहीं जानते तथा

परमार्थरूप हित-अहित को नहीं जानते, उनके ऊपर जिनधर्म का 

रहस्य जाननेवाले ज्ञानी का क्रोध कैसे होय ? नहीं होता। ज्ञानी जीव 

जानते हैं कि मिथ्यादृष्टि जीवों को धर्म का स्वरूप मालूम ही नहीं है। 
फिर वे ऐसे जीवों पर क्रोध कैस करें? नहीं करते। मध्यस्थ ही रहते हैं। 

अज्ञानी द्वारा अन्य का हित नहीं हो सकता 

अप्पा वि जाण वयरी, तेसिं कह होड़ परजिये करुणा। 

घोराण वंदियाणय, दिद्ठे तेणय मुणेयव्वं।।११८।। 

निज आतमा का है रिपु, क्या अन्य पर करुणा करे ? 

जो कैदखाने में स्वयं, वह अन्य को क्या छुड़ाए ?1।११८।। 

अर्थ :- जिन जीवों को अपना आत्मा ही वैरी है अर्थात्‌ जो 

मिथ्यात्व और कषायों द्वारा अपना घात स्वयं ही करते हों, उन्हें 

दूसरे जीवों पर करुणा कैसे हो सकती है? जो स्वयं घोर बन्दीखाने में 
पड़ा हो, वह दूसरों को छुड़ाकर सुखी कैसे कर सकता है? नहीं कर 

सकता है। 

  

धन प्राप्त करने का भाव पाप-भाव है 

जे रज धणाईणं, कारण ya gata avanti 

ते विहु अड़ पाव जुआ, धण्णा छंडंति भवभीया।।११९।। 

जो राज्य वैभव आदि पाने, हेतु बहु व्यापार हैं। 

वे सदा ही बहु पापमय, भवभीत छोड़ें धन्य वे।।११९।। 

अर्थ :- जो राज्य और धनादिक के कारणभूत व्यापार हैं, वे 

समस्त निश्चय से पापयुक्त हैं। जो जीव संसार से भयभीत होकर इन 

पापों का त्याग करते हैं, वे जीव धन्य हैं। 

भावार्थ :- कितने ही जीव धनादिक का अधिक संचय करके

अपने को बड़ा मानते हैं, सो ऐसा जिनमत में तो नहीं है। जिनमत में 

तो धनादिक के त्याग की ही महिमा है। 

मिथ्यादृष्टि ही धन कमाने में आसक्ति रखता है 

वीयादि सत्त रहिआ, धण सयणादीहि मोहिया लुद्धा। 

सेवंति पावकम्मं, वावारे उयर भरणट्ढठा।।1१२०।। 

वीर्यादि शक्तिहीन धन, परिजनादि में मोहयुत। 

लोभी उदरभरणार्थ कर्म, वणिज करें सब पापयुत।। १२०॥।। 

अर्थ :- जो जीव बल आदि शक्ति से रहित हैं, धन-पुत्रादि में 
मोहित हैं, वे ही पेट भरने के लिये व्यापार में पापसेवन करते हैं। 

भावार्थ :- जो शक्तिमान हैं, वे पाप के कार्य नहीं करते। 

उदर भरने के लिये पापारम्भ करनेवाले तो अधम हैं ही, 

परन्तु उत्सूत्रभाषी तो अत्यन्त अधम हैं - अधमाधम हैं :- 

तड़ आहमाण अहमा, कारण रहिआ अणाण गव्वेण। 

जे जंपति उस्सुत्त, तेसि धिद्थित्थु पंडित्ते।1॥१२९।। 

हैं अकारण अज्ञानमद से, बोलते उत्सूत्र जो। 

वे अधम से भी अधम हैं, धिक्‍्कार उस पाण्डित्य को।।१२१।। 

अर्थ :- जो जीव बिना कारण ही अज्ञान के गर्व से सूत्रों का 
उल्लंघन करके जिनवाणी (जिनमत) से विरुद्ध बोलते हैं, वे उत्सूत्रभाषी 
जीव अधमों में भी महाअधम (पापियों में भी महापापी) हैं, उनके 

पण्डितपने को भी धिक्कार है। 

भावार्थ :- जो जीव लौकिक प्रयोजन साधने के लिये पाप 
करते हैं, वे तो पापी ही हैं; परन्तु जो बिना प्रयोजन ही अपनी मान 
कषाय को पोषने के लिये पण्डितपने के गर्व से जिनमत के विरुद्ध 

अन्यथा उपदेश करते हैं, वे तो महापापी हैं। कषाय के वशीभूत होकर 

यदि एक अक्षर भी अन्यथा कहे, तो वह अनन्त संसारी होता है - 
ऐसा जिनमत में कहा गया है। 

उत्सूत्रभाषी के संसार भ्रमण के उदाहरण 

ज॑ं वीर जिणस्स जिओ, मरीड़ उस्सुत्त लेस देसणओ। 

सायर कोडाकोडिं, हिंडिडउ अडइ भीम भवरण्णे।।१२२।। 

ता जड़ इमं पि वयणं, वार वार॑ सुणंति समयम्मि। 

दोसेण अवगणित्ता, उस्सुत्तुतयाई सेवंति।।९२३।। 

ताण कहं जिणधम्मं, कह णाणं कह महाण वेरग्गं। 

कूडाभिमाण पंडिय, णडिआ वूडंति णरयम्मि।।१२४।। 

जिन वीर जीव मरीचि भव में, अल्प-सा उत्सूत्र कह। 

अति भयंकर भव वन भ्रमा, बहु करोड़ों सागर सतत।।१२२।। 

जिन शास्त्र में ऐसे अनेकों, कथन बारम्बार सुन। 

भी दोष नहिं गिनता सदा, उत्सूत्रवादी रहे बस।।१२३।। 

उस जीव का जिनधर्म कैसा, ज्ञान क्या वैराग्य क्या ? 

मिथ्याभिमानी मान पण्डित, नरक में जा डूबता।।१२४।। 

अर्थ :- महावीर भगवान का जीव मारीचि के भव में जिनसूत्र के 

Sl का उल्लंघन कर थोड़ा-सा उपदेश देने के कारण अति भयानक 

भव-वन में कोड़ाकोड़ी सागर तक भटकता रहा। शास्त्र के ऐसे 

उदाहरणों को बार-बार सुनने पर भी दोषों को नहीं गिननेवाला जो 

मिथ्यासूत्र के वचनों का उपदेश देता है, उसे जिनधर्म कैसे होगा? 

तथा उत्तम वैराग्य भी कैसे होगा? ऐसे उत्सूत्रभाषी जीव मिथ्या 

अभिमानवश अपने को पण्डित मानते हुए नरक में डूबते हैं। 

भावार्थ :- जो जीव जिनाज्ञा को भंग करके अपनी दिद्व्त्ता द्वारा

अन्यथा उपदेश करते हैं, वे जिनधर्मी नहीं हैं। वे तो मिथ्यात्वादिक 

द्वारा नरक निगोदादिक नीच गति के पात्र हैं। 

तीब्र मिथ्यादृष्टि उपदेश का पात्र नहीं 

मा मा जंपह वहुअं, जे वद्धा चिक्कणेहिं कम्मेहिं। 

सव्वेसिं तेसि जड़, इहि उवएसो महादोसो।।१२५॥।। 

नहिं नहिं बताओ अत्यधिक, जो बँधे अति दृढ़ कर्म से। 

उन सभी को उपदेश, हो जाता बुरा अति दोष से।।१२५॥।। 

अर्थ :- जो जीव बहुत चिकने (दृढ़) कर्मों से बंधे हुए हैं, उन्हें 
उपदेश देना महादोष है। अत: उन्हें उपदेश मत दो, मत दो। 

भावार्थ :- जिन जीवों को मिथ्यात्व का तीत्र उदय है, उन्हें 

बारंबार उपदेश देने से कोई लाभ नहीं, क्‍योंकि वे तो विपरीत ही 

परिणमते हैं। वस्तु का स्वरूप ही ऐसा है - ऐसा जानकर विद्वानों को 
मध्यस्थ रहना ही योग्य है। 

तीव्र मिथ्यादृष्टि को उपेदशश देना वृथा है 

हिययम्मि जे कुसुद्धा, ते कि वुज्झंति धम्म वयणेहिं। 
ता ताण कए गुणिणो, णिरत्थयं दमहि अप्पाणं।।१२६।। 

मिथ्यात्व से अति मलिन को, जिनधर्म वाणी क्या जचे ? 

इस हेतु यत्न वृथा गुणी का, वह निजातम को दमे।।१२६।। 

अर्थ :- जिनका हृदय अशुद्ध है-मिथ्यात्व-भाव से मलिन है, 
वे जीव धर्म-वचनों से क्या समझेंगे? कुछ नहीं समझेंगे। इसलिए 
उनको समझाने के लिये जो गुणवान प्रयत्न करता है, वह व्यर्थ ही 
अपनी आत्मा का दमन करता है अर्थात्‌ वृथा कष्ट पाता है। 

भावार्थ :- विपरीत मार्गी जीवों को उपदेश देने में कोई सार 

नहीं है। अत: उनके प्रति मध्यस्थ रहना ही उचित है। 

सम्यक्त्व ही दुःख दूर करने का उपाय है 

दूरे करणं दूरं, पि साहणं तह पभावणा दूरे। 

जिण धम्म सहृहाणं, तिक्खा दुक्खई णिट्ट॒वई।।१२७।। 

धर्मांचण साधन प्रभावन, भाव का तो क्या कहें? 

बस जिनधरम श्रद्धान ही, अति तीब्र दुख को मिटा दें।।१२७।। 

अर्थ :- जिनधर्म का आचरण करना, उसके साधन करना 

(जुटाना), उसकी प्रभावना करना - ये सब तो दूर रहो, एक जैन-धर्म 

का दृढ़ श्रद्धानरूप सम्यक्त्व होने से ही नरकादि दु:ःखों का अभाव हो 

जाता है। इसलिए जिनधर्म धन्य है। 

सुगुरु के संग-प्राप्ति की भावना 

कड़आ होही दिवसो, जड़ आ सुगुरूण पायमूलम्मि। 
उस्सूत्त लेस विसलव, रहिऊण सुणेसु जिणधम्मं।।१२८।। 

जब सुगुरु पादपयोज में, उत्सूत्र विष लव लेश बिन। 
जिनधर्म सुन पाऊँ, अहो! कब, आएगा वह सुखद दिन।।१२८।। 

अर्थ :- अहो! वह मंगल दिवस कब आयेगा, जब मैं श्रीगुरु के 

पादमूल में उनके चरणों के समीप बैठकर जिनधर्म का श्रवण करूँगा ? 

कैसा होकर सुनूगा ? लेशमात्र उत्सूत्र से रहित होकर अर्थात्‌ अज्ञानरूपी 

विष के कण के अंशमात्र से रहित होकर सुनूँगा। 

तत्त्वज्ञ को ज्ञानी गुरु ही प्रिय हैं 

दिट्वावि केवि गुरुणो, हियए ण रमंति मुणिय तत्ताणं। 

केवि पुण अदिद्वा, चिय रमंति जिण वल्लहो जेम।।१२९।। 

देख भी कुछ गुरु मन में, नहिं रुचें तत्त्वज्ञ को। 

जिन बल्‍लभों वत्‌ कुछ गुरु, रुचते भले दिखते न हों।।१२९।।

अर्थ :- कितने ही गुरु तो ऐसे हैं कि जिन्हें देख लेने पर भी 
तत्त्वज्ञानियों का हृदय उनमें स्मता नहीं है अर्थात्‌ वे लोक में तो गुरु 
कहलाते हैं, परन्तु उनमें गुरुपने का गुण एक भी नहीं होता। ऐसे गुरु 
ज्ञानी पुरुषों के हृदय में रुचते नहीं हैं और कोई गुरु ऐसे हैं, जो अदृष्ट 
हैं-देखने में नहीं आते हैं-तो भी तत्त्वज्ञानी पुरुषों के हृदय में जिन 
वल्लुभ के समान समते हैं। उन्हें जैसे जिनेन्द्र भगवान प्रिय हैं, उसी प्रकार 

सुगुरु भी प्रिय हैं। ज्ञानीजन उनका परोक्ष स्मरण करते हैं। जिस प्रकार 
गणधर आदि आज प्रत्यक्ष नहीं हैं तो भी ज्ञानीजनों के हृदय में वे स्मते 
हैं, उसी प्रकार वे जिनवल्लुभ सुगुरु में रमते हैं। 

  

कोई कहे कि हम तो कुगुरु को सुगुरु के समान जानकर पूजेंगे। 

गुणों की परीक्षा करने से क्या प्रयोजन? उसका निषेध करते हैं:- 

अइया अइ पाविद्ठा, सुद्धगुरु जिणवरिंद तुल्लंति। 

जो इह एवं मण्णइ, सो विमुहो सुद्ध धम्मस्स।।१३०॥। 
पापिष्ठ अधिक परिग्रही से, सुगुरु जिनवर की करे। 

तुलना रु सम माने वही, मानो विमुख शुध धर्म से।।१३०॥। 

अर्थ :- इस काल में जो जीव पापिष्ठ और परिग्रह के धारी 
कुगुरुओं की सद्गुरु या जिनराज से तुलना करता है, और ऐसा मानता 
है कि पापी कुगुरु एवं सुगुरु समान हैं-वह जीव पवित्र जिनधर्म से 
विमुख है। 

भावार्थ :- जिसे सुगुरु और कुगुरु में अन्तर नहीं दिखायी देता, 
वह मिथ्यादृष्टि है। 

श्रद्धान बिना पूजन करना निष्फल है 

ww aaa gata, aa ही लेसि तस्स राएण। 

ता कह वंदसि पुजसि, जिणवायट्टियं पि णो मुणसि।।१३१।।

अति प्रीति से जिन पूजते, करते नमन पर बचन की। 

करते उपेक्षा अवज्ञा, जिन नमन पूजन व्यर्थ ही।।१३१।। 

अर्थ :- जिस जिनेन्द्र देव को तुम प्रीतिपूर्वक पूजते हो, 
नमस्कार करते हो और उनके वचनों का पक्ष करते हो, उन जिनेन्द्रदेव 
के वबचनों को तुम मानते नहीं हो, तो फिर तुम्हें उनको नमस्कार करने 
और पूजने का क्या फल मिलेगा ? 

भावार्थ :- कोई अज्ञानी बाहर में तो जिनेन्द्र भगवान की बहुत 
भक्ति-पूजा करते हैं, परन्तु उनके वचनों को नहीं मानते तो उनकी 
भक्ति पूजनादि करना कोई कार्यकारी नहीं है। 

पूजन से पहले श्रद्धान आवश्यक है 

लोए वि इमं सुणियं, ज॑ आराहिजं त॑ं ण कोविज्ञो। 

मण्णिज तस्स वयणं, जड़ इच्छसि इच्छियं काओ।।१३२।। 

आराध्य को करते कुपित नहिं, लोक रीति यह सुनी। 

जिनवचन नित ही मानता, चाहे सुवांछित सिद्धि ही।।१३२।। 

अर्थ :- लोक में भी ऐसा सुनने में आता है कि जो किसी की 

आराधना करता है-सेवा करता है, तो वह उसे अप्रसन्न नहीं करता है। 

यदि तुम भी वांछित कार्य की सिद्धि चाहते हो, तो उन जिनेन्द्रदेव के 

वचनों को पहले मानो। 

भावार्थ :- यह बात तो जगत-प्रसिद्ध है कि जो राजादि की 

सेवा करके उससे किसी फल की प्राप्ति चाहता है, तो उसकी आज्ञानुसार 
ही चलना उचित है। यदि उसकी आज्ञा नहीं माने तो कोई फल की 

प्राप्ति नहीं होती, उल्टा दण्ड मिलता है। इसलिए हे भाई! यदि तुम 
जिनेन्द्र भगवान की भक्ति-पूजा करते हो, तो उनके बचनों को भी 
मानो। भगवान की वाणी में जगह-जगह पर कहा गया है कि राग- 

ट्वेष सहित क्षेत्रपाल आदि हैं, वे कुदेव हैं, और जो परिग्रहधारी 

विषयाभिलाषी हैं, वे कुगुरु हैं; उन्हें सुदेव व सुगुरु नहीं मानो। यदि तुम 
भगवान की आज्ञा को सत्य मानकर उनको प्रमाण नहीं करते हो 

(प्रामाणिक नहीं मानते हो), तो उनकी भक्ति-पूजा का फल जो 

मोक्षमार्ग की प्राप्ति होना है, वह तुम्हें कदापि प्राप्त नहीं होगा। 

पंचम काल की विशेषता 

दूसम aus cit, ara सिद्ठम्मि दुड्ड उदयम्मि। 
धण्णाण जाण ण चलड़, सम्मत्त ताण पणमासि।।१३३।। 

हैं श्रेष्ठ हैं अवनत दुष्ट उन्नत, दण्ड युत इस दुषम में। 

वे धन्य जग में नहिं चलित, सम्यक्त्व जिनका नमूँ मैं।।१३३।। 

अर्थ :- इस दुःखम दण्डरूप पंचम काल में श्रेष्ठ जैनीजन तो 
दुःखी हैं और दुष्ट पुरुष अभ्युद्यवाले हैं। ऐसे इस लोक में धन्य हैं वे 
जीव, जो सम्यक्त्व से चलायमान नहीं होते; मैं उन्हें प्रणाम करता हूँ] 

भावार्थ :- इस निकृष्ट काल में सम्यक्त्व बिगड़ने के अनेक 

कारण बनते हैं, तो भी जो सम्यक्त्व से चलायमान नहीं होते, वे पुरुष 

धन्य हैं। 

अब आगे गुरुओं की परीक्षा करने का उपाय बताते हैं- 

णियमड़ अणुसारेण, ववहार णयेण समय सुद्धीए। 
कालक्खेत्तणुमाणे, परिक्खओ जाणिओ सुगुरु।।१३४।। 

निजमति से व्यवहार से, सत्‌ शास्त्र से जानों गुरु। 
नित काल क्षेत्रानुमान से, कर परीक्षा मानों सुगुरु।।१३४।। 

अर्थ :- अपनी बुद्धि अनुसार, व्यवहास्नय के द्वारा, सिद्धान्त 
की शुद्धिपूर्वक, काल तथा क्षेत्र के अनुमान से परीक्षा करके सुगुरु को 

जानना चाहिये। 

भावार्थ :- रलत्रय की साधना, वह साधु का लक्षण है। 
निश्चयनय से अंतरंग का रत्लत्रय तो दिखाई नहीं देता; परन्तु व्यवहास्नय 
से शास्त्रों में जो महाव्रतादि २८ मूलगुणरूप आचरण बताया है, 
उसकी परीक्षा करके जानना चाहिये कि वे इनमें हैं या नहीं? यदि उन 
२८ मूलगुणों में से एक भी गुण कम हो या न हो, तो वह कुगुरु है तथा 
इस बात का भी विचार करना चाहिये कि - इस क्षेत्र में और इस काल 
में साधुओं का जैसा आचरण हो सकता है, वैसा आचरण इनका है 
या नहीं ? 

यदि इस क्षेत्र में और इस काल में सच्चे पंच महाव्रतादि २८ 
मूलगुण किसी में दिखायी दें, तो वह गुरु है। 

यदि गुरु के योग्य क्षेत्र और काल न हों, पंच महाब्रतादि जिनमें न 
हों और फिर भी अपने को गुरु माने, तो वे कुगुरु हैं। जैसै - आज इस 
समय में कितने ही लोग प्रत्यक्ष में धन-धान्यादि परिग्रह सहित अब्रती 
हैं, परन्तु बहुत से भोले जैनी भाई ऐसे परिग्रहधारी ब्रतरहित को भी गुरु 
मानते हैं - सो यह बड़ी भारी भूल है। 

सच्चे गुरु की प्राप्ति कठिन है 

तह विहु णिय जडयाए, कम्म गुरु तस्सणेव वीससिमो। 

धण्णाण कयत्थाणं, सुद्ध गुरु मिलइ पुण्णेण।।१३५।। 

निज मूर्खता कर्मोदयों से, गुरु नहीं पहिचानते। 

अति पुण्य से सुकृतार्थ, सद्भाग्यवान को सद्गुरु मिलें।।१३५।। 

अर्थ :- तथापि (परीक्षा करने पर भी) कर्म के तीव्र उदय से 

तथा अपनी जड़ता-अज्ञानता के कारण गुरु का श्रद्धान (पहिचान) 
नहीं करते और उनका निर्णय नहीं करते। पुण्य के उदय से किसी 
धन्य-भाग्यवान कृतार्थ जीव को ही शुद्ध गुरु मिलते हैं।

भावार्थ :- सच्चे गुरु की प्राप्ति सहज नहीं है। जिसकी भली 
होनहार होवे, उसे ही सच्चे गुरु की प्राप्ति होती है। हम अज्ञानी 
भाग्यहीनों को गुरु की प्राप्ति कैसे हो ? इस प्रकार अपनी निदापूर्वक गुरु 
के उत्कृष्टपने की भावना भानी चाहिए। 

सच्चे गुरु ही शरण हैं 

aed YU अउत्तो, ताजड़ पत्तो अह ण पत्तोय। 

तह विहु सो मह सरणं, संपड़ जो जुग पहाण गुरु।।१३६।। 

जो पुण्यशाली अवक्तव्य, महिम चरित्री त्यागयुत। 

हैं जगप्रधान गुरुशरण, सम्पाद्य मुझको हैं सतत।।१३६।। 

अर्थ :- जो गुरु पुण्यवान हो, वचन से जिसकी महिमा कही न 
जा सके, जो त्यागी हो, चारित्र सहित हो - ऐसे गुरु की शरण मुझे 
प्राप्त करने योग्य है अर्थात्‌ वे गुरु मुझे शरण हैं, जो युग-प्रधान होवें। 

धर्म को जानने की विधि 

जिण धम्मं दुण्णेयं, अड सयाणाणिहिं ण जड़ सम्मं। 

तह विहु समयट्विडए, ववहार णयेण णायव्वं।।१३७।। 

Reet aia aga art, at a सम्यक्‌ जानते। 
तो भी समय स्थिति हेतु, जानना व्यवहार से।।१३७।। 

अर्थ :- यथार्थ जिनधर्म तो ऐसा दुर्गम है कि उसे बड़े-बड़े ज्ञानी 
ही जान सकते हैं। तो भी श्रद्धान की स्थिरता के लिये वह व्यवहारनय 

से जानने योग्य है। 

भावार्थ :- निश्चय से मोह रहित आत्मा की परिणतिरूप शुद्ध 

जिनधर्म तो बड़े-बड़े ज्ञानी पुरुषों द्वारा भी जानना कठिन है, उसकी 

प्राप्ति होना तो दुर्लभ ही है। परन्तु सत्यार्थ देव-शास्त्र-गुरु का 

श्रद्धानरूप जो व्यवहार धर्म है, वह तो अवश्य ही जानना चाहिए। यदि 

व्यवहारधर्म से जिनमत की स्थिरता बनी रहेगी तो कभी न कभी 

निश्चयधर्म की प्राप्ति भी हो जायेगी। यदि व्यवहारधर्म भी न रहे तो 

पाप-कार्यों में प्रवृत्ति होने से जीव निगोदादिक नीच गति में चला 
जायेगा, वहाँ धर्म की वार्ता भी दुर्लभ है। इसलिए यदि परमार्थ जानने 
की शक्ति न हो तो व्यवहार जानना ही भला है। 

व्यवहार परमार्थ का साधक है 

जहा जिणेहिं भणियं, सुय ववहार विसोहय॑ तस्स। 

जायड़ विसुद्ध वोही, जिण आणाराइ गत्ताओ।।१३८।। 

जिन कथित श्रुत व्यवहार है, परमार्थ साधक इसलिए। 

उससे जिनाज्ञाराधना, पावन सुबोधि हो उसे।।१३८।। 

अर्थ :- जिनेन्द्र भगवान के द्वारा कहा गया, जो शास्त्र का व्यवहार 

है, वह परमार्थ-धर्म को साधनेवाला है, परमार्थ के स्वरूप को पृथक 

दिखलाता है और उससे जिनेन्द्र भगवान की आज्ञा का आराधकपना 

होने से दर्शन-ज्ञान-चारित्र की एकतारूप निर्मल बोधि उत्पन्न होती है। 

भावार्थ :- जो जिनोक्त व्यवहार है, वह निश्चय का साथक है। 
शास्त्राभ्यासरूप व्यवहार से परमार्थरूप वीतरागधर्म की प्राप्ति होती 

है-ऐसा जानना। 

गुरु की परीक्षा करके ही वन्दन करना चाहिए 

जे जे दीसंति गुरु, समय परिक्खाड़ तेण पुज्ति। 
पुण एगं सहहण्ं, दुप्पसहो जाव जं॑ चरणं।।१३९।। 

जो जो गुरु दिखते, परीक्षा कर सुश्रुत से पूज्य ही। 

श्रद्धान सम्यक्‌ ही कठिन, जब आचरण तो कठिन ही।।१३९।। 

अर्थ :- वर्तमान समय में संसार में जो-जो गुरु दिखायी देते हैं

या गुरु कहलाते हैं, उन सब की शास्त्र द्वारा परीक्षा करके पूजना योग्य 
है। जिनमें शास्त्रोक्त गुण नहीं पाये जायें, उनको तो मूर्खों के सिवाय 
कोई भी नहीं पूजता। आजकल तो सच्ची श्रद्धा करना भी कठिन है, 
तो जीवन-पर्यन्त चारित्र धारण करना कठिन कैसे नहीं होगा ? इसलिए 

जो सम्यक्‌-चारित्र के धारक हैं, वे गुरु ही पूज्य हैं। 

शास्त्रानुसार परीक्षा करके ही गुरु मानना चाहिए 

ता एगो जुगपवरो, मज्झत्थ मणेहिं समयदिट्वीए। 

सम्म॑ परिक्खियव्वो, मुत्तृूण पवाह हलवोलं।।१४०।। 

मध्यस्थ मन से जिनाज्ञा से, सतू परीक्षा कर गुरु। 

जगप्रमुख को मानो, तजो जगरूढ़ उससे नहिं गुरु।।१४०॥। 

अर्थ :- इसलिए माध्यस्थ भाव से, स्वसमय में स्थिति के लिये, 

भेड़चाल छोड़कर, पक्षपात रहित होकर, शास्त्रानुसार, अच्छी तरह से 

परीक्षा द्वारा निश्वय करके किसी युग-प्रधान आचार्य को गुरु मानना 
चाहिये। 

भावार्थ :- हमारे तो परम्परा से ये ही गुरु हैं, उनके गुण-दोष 
का विचार करने का हमें क्या काम है? इस प्रकार का पक्षपात व हठ 

छोड़कर जिसप्रकार रत्नकरण्ड श्रावकाचार आदि शास्त्रों में गुरु के 

गुण-दोष कहे हैं, उस प्रकार विचार करना चाहिए, और लोकमूढ़ता 
को छोड़कर परीक्षा करके गुरु को मानना चाहिए। 

ज्ञानी भी अज्ञानी गुरु के संग से चलायमान हो जाते हैं 

संपड़ दूसम समये, णामायरिएहिं जणिय जण मोहा। 
सुद्ध धम्माउ णिउणा, चलंति, वहुजण पवाहाओ।।१४१।। 

इन कथित गुरुओं ने प्रचारा, दुषम में मिथ्या गहल। 

जिससे निपुण भी सुधर्म विचलित, अचल कैसे अज्ञ जन ?॥|१४१।॥।

अर्थ :- इस दुःखम पंचम काल में आचार्य व गुरुपने के गुणों 

से रहित होकर भी नामधारी आचार्य व गुरु कहलाते हैं। उन्होंने लोक 

में ऐसा अविद्यारूपी अन्धकार फैला दिया है, जिससे निपुण पुरुष भी 

धर्म से चलायमान हो जाते हैं, तो भोले जीव उनके मायाजाल में क्‍यों 

नहीं फँसेंगे ? जरूर फँसेंगे। उनका मायाजाल कैसा है? अनेक मूर्ख जीवों 

द्वारा चलायी भेड़चाल जैसा है, जिसे ज्ञानी पुरुष भी मानने लगते हैं। 

भावार्थ :- परिग्रहधारी कुगुरु के निमित्त से बुद्धिमानों की बुद्धि 

भी चलायमान हो जाती है। अतः कुगुरुओं का निमित्त कभी नहीं 

मिलाना चाहिए। 

ज्ञानी जीव ऊपर की ओर ही बढ़ते हैं 

जाणिज मिच्छदिद्ठी, जे पडणालंवणाई गिण्हंति। 

a go सम्मादिद्वी, तेसि मणो चडण पयडीए।।१४२।। 

जो अधोगामी आश्रयी, नित मान भिथ्यादृष्टि हैं। 

मन ऊर्ध्वगामी आश्रयी, वे समझ सम्यग्दृष्टि हैं।।१४२।। 

अर्थ :- जो जीव नीचे गिरने रूप आलम्बन को ग्रहण करते हैं, 

वे मिथ्यादृष्टि हैं, और जिनका मन ऊपर चढ़नेरूप साधन में रहता है, 

वे जीव सम्यब्दृष्टि हैं। 

भावार्थ :- जो जीव महाब्रत धारण करके धन-धान्यादि परिग्रह 

रखना आदि निचली अवस्था का आचरण करते हैं और अपने को 

गुरु-महन्त मनवाकर भोले जीवों से पुजवाते हैं, वे मिथ्यादृष्टि जीव 

पत्थर की नाव के समान हैं। और जो जीव सत्यार्थ देव-गुरु-धर्म की 

श्रद्धा करके अणुत्रत आदि को धारण करने के भाव रखते हैं, वे 

aerate S|

सच्चे गुरु की प्राप्ति दुर्लभ है 

सव्वं पि जए सुलहं, सुवण्ण रयणाइ वत्थु वित्थारं। 
णिच्चं चिअ मेलावं सुमग्ग णिरयाण अड़ दुलहं।।१४३।। 

सब स्वर्ण रत्नादि पदार्थों, की सुलभता बहुत ही। 

सन्मार्गरत सुगुरु मिलन है, महा दुर्लभ नित्य ही।।१४३।। 

अर्थ :- जगत में स्वर्ण, रत्न, आदि वस्तुओं का विस्तार तो सभी 

को सुलभ है, परन्तु जो सुमार्ग में रत हैं-जिनमार्ग में यथार्थतया प्रवर्तते 
हैं, ऐसे गुरुजनों का मिलाप निश्चय से सदा ही अत्यन्त दुर्लभ है। 

देव, गुरु की पूजन से मान चाहना दुश्चरित्र है 

अहिमाण fra wad, Fa धुव्व॑ंति देव गुरुणोयं। 
तेहिं पि जई माणो, हा हा त॑ पुव्व दुच्चरियं।।१४४।। 

अभिमान विष शमनार्थ करते, देव गुरु का स्तवन। 

उससे यदि हो मान हा! हा।!, पूर्व दुश्चारित्र फल।।१४४।। 

अर्थ :- अभिमान रूपी विष को शमन करने के लिये अरिहन्तदेव 

और निर्ग्रन्थ गुरु का स्तवन किया जाता है-गुण गाये जाते हैं, परन्तु 
हाय! हाय!! उससे भी कोई मान पोषण करे, तो वह उसके पूर्व पाप 
का उदय ही है-दुश्चरित्र है। 

भावार्थ :- अरिहन्तादिक बीतराग हैं। उनकी पूजा, भक्ति, 
स्तुति से मानादिक कषायों की मन्दता होती है। परन्तु जो कोई जीव 
उनसे अपने मानादि कषायों को पुष्ट करे कि हम बड़े भक्त हैं, बड़े 

ज्ञानी हैं, हमारा मन्दिर बहुत बड़ा है, तो वे बड़े अभागे हैं। 

साधर्मी का साथ न देनेवाला जैनी नहीं है 

जो जिण आयरणाए, लोओ ur ets तस्स आयारे। 
हा हा मूढ करिंतो, अप्पं कह भणसि जिण वयणं।।१४५।। 

जो जिनाज्ञामय आचरण में, नहीं जाए कहे हम। 

हैं जैन लोकाचार में जा, हाय! कैसा जैन यह ?।।१४५।। 

अर्थ :- जो जीव जिनराज के आचार में प्रवर्तता है, तिस पर भी 

लोग यदि उसके आचार में शामिल नहीं होते हैं; तो हाय! eel! 

लोकाचार (लोक मूढुता) में प्रवर्तते हुए मूढ़जन अपने को जैनी किस 
प्रकार मानते हैं? 

भावार्थ :- जैनियों की रीति तो अलौकिक-लोक से न्यारी है। 

जैनी वीतराग को देव मानते हैं, लोक रागी-द्वेषी को देव मानते हैं। 

जैनी अपरियग्रही निर्ग्रन्थ साधु को गुरु मानते हैं; लोक परिग्रही सप्रन्थ 
को गुरु मानते हैं। जैनी अहिंसा-दया में धर्म मानते हैं, लोक यज्ञादिक 
हिंसा में धर्म मानते हैं। इस प्रकार जैनियों का आचरण लोक से भिन्न 

है। यदि कोई लोक की तरह कुदेवादिक के पूजनादिक की प्रवृत्ति करे 
- प्रचार करे, तो वह जैनी कैसा? तात्पर्य यह जानना कि वह जैनी 

नहीं है। 

जिनेन्द्रदेव को माननेवाले विरले हैं 

ज॑ चिय लोओ मणणइ, त॑ चिय मण्णंति सबल लोयावि। 

ज॑ मण्णड जिण णाहो, तं चिय मण्णंति किवि विरला।।१४६।। 

जो अज्ञ माने उसे तो, सब मानते ही जगत जन। 

जिननाथ जो मानें उसे ही, मानते कोई विरल।।१४६।। 

अर्थ :- जो बात निश्चय से अज्ञानी लोग मानते हैं, उसे तो सारा 

संसार मानता ही है, परन्तु जो बात जिनेन्द्र देव कहते हैं, वह बात तो 

कोई विरला पुरुष ही मानता है। 

भावार्थ :- अज्ञानी जीवों को धन-धान्यादि उत्कृष्ट भासित 
होते हैं, वह तो सभी मोही जीवों को स्वयमेव ही उत्कृष्ट भासित होते 

हैं। परन्तु वीतराग भाव को उत्कृष्ट माननेवाले बहुत थोड़े हैं। जिनकी 
भली होनहार है और मोह मन्द हो गया है, उनको ही वीतरागता भली 

लगती है। 

जिसे साधर्मी के sit pera a भी अधिक प्रेम नहीं 

उसे सम्यक्त्व का अभाव है 

साहम्मि आउ अहिओ, बंधु सुप्पाइसु जाण अणुराओ। 
तेसिं ण हु सम्मत्त, विण्णेय॑ समयणीईए।।१४७।। 

साधर्मिओं में अहित धी, अनुराग बन्धु सुतों में। 

उनके नहीं सम्यक्त्व है, जानो जिनागम नीति ये।।१४७।। 

अर्थ :- जिन्हें साधर्मी भाइयों के प्रति तो अहितबुद्धि (द्वेषभाव) 
है और पुत्र-बंधु आदि के प्रति अनुराग है, उन्हें सम्यक्त्व नहीं है - 
ऐसा सिद्धान्त का प्रगटपना न्याय से जानना चाहिए। 

भावार्थ :- सम्यक्त्व के अंग तो वात्सल्यादि भाव हैं। जिसे 

साधर्मी के प्रति प्रेम नहीं है, उसे सम्यक्त्व नहीं। पुत्रादिक से प्रेम तो 
मोह के उदय से सब ही जीवों को होता है; उसमें कुछ सार भी नहीं है। 

जिनदेव को माननेवाला अन्य देवों को नहीं मानता 

जड़ जाणसि जिणणाहो, लोयायाराण यक्ख पउहूओ। 
ता ad त॑ मण्णंतो, कह मण्णसि लोय आयारं।।१४८।। 

लोकाचरण से पृथक्‌ हो, यदि मानते जिननाथ को। 

'नित मानते भी मानते, किस भाँति लोकाचार जो ?।।१४८।। 

अर्थ :- यदि तुम लोकाचार से परे जिनेन्द्र भगवान को जानते हो, 
तो उनको जानते और मानते हुए तुम लोकाचार को क्‍यों मानते हो ? 

भावार्थ :- जिनमत तो अलौकिक है, उसे मानते हुए तुम उससे 
विरुद्ध मिथ्यादृष्टियों की रीति को मत मानो।

मिथ्यात्वरूपी सन्निपात का इलाज जैनमत है 

जो मण्णेवि जिणिंदं, पुणोवि पणमंति इयर देवाणं। 

'मिच्छत्त सण्णिवाइय, धत्थाणं ताण को विजो।।१४९।। 

जो मानता जिननाथ तो भी, नमन करता अन्य को। 

मिथ्यात्व सन्निपात से है, ग्रस्त वैद्य न लाभ हो।।१४९।। 

अर्थ :- जो जीव जिनेन्द्र भगवान को मानते हुए भी अन्य 

कुदेवादिकों को प्रणाम करते हैं, उन मिथ्यात्वरूपी सन्निपात से ग्रस्त 
जीवों का वैद्य कौन है? 

भावार्थ :- अन्य जीव तो भिथ्यादृष्टि ही हैं, परन्तु जो जीव 
जैन होकर भी रागादि दोषों सहित कुदेवों को पूजते हैं, प्रणाम करते 
हैं वे महामूढ़ मिथ्यादृष्टि हैं। मिथ्यात्व के नाश का उपाय जिनमत है 
और जिनमत को पाकर के भी जिसका मिथ्यात्वरूपी रोग न जाये, तो 

फिर उसका कोई दूसरा इलाज ही नहीं है। 

जिनदेव-गुरु और धर्मायतनों में भेदभाव करना मूढ़ता है 

एगो सुगुरु एगोवि, सावगो चेई आई विविहाणि। 

तत्थय जं जिण दव्वं, परस्पर त॑ ण विच्चंति।11१५०।। 

ते ण गुरुणो सद्धा, ण पूअ होड़ तेहि जिणणाहो। 

मूढाणं मोहठिई, जाणं जड़ समय णिपुणेहि।।१५९।। 

सुगुरु समान समान श्रावक, विविध चैत्य समान ही। 

तो भी धरम के द्रव्य का व्यय, परस्पर करते नहीं।।१५०।। 

वे नहीं सुगुरु नहीं श्रावक, देव भी पूजे नहीं। 

उन मूढ़ मिथ्या परिणति को, जानते अति निपुण ही।।१५१।। 

अर्थ :- सब सुगुरु समान हैं, सब श्रावक समान हैं तथा सभी

जिनबिम्ब भी समान हैं। ऐसा होने पर भी जो जिन-मन्दिर का द्रव्य 

परस्पर एक-दूसरे के काम में खर्च नहीं करते हैं तो वे गुरु नहीं हैं, वे 
श्रावक भी नहीं हैं और उन्होंने भगवान को पूजा भी नहीं। उन मूर्खों की 
ऐसी मिथ्या परिणति विशिष्ट ज्ञानी पुरुषों द्वारा ही जानी जाती है। 

भावार्थ :- कितने ही जीव चैत्यालय आदि में भेद मानते हैं कि 

- यदि जिनमन्दिर हमारा है और यह जिनमन्दिर दूसरों का है; इस 

प्रकार भेद मानकर परस्पर भक्ति नहीं करते तथा धन भी खर्च नहीं 

करते, वे मिथ्यादृष्टि हैं, क्योंकि इस प्रकार भेद डालना, वह जिनधर्मियों 

की रीति नहीं है। 

धर्मात्मा तथा धर्मायतनों में भेद डालनेवाला गुरु पद के योग्य नहीं है 

सो ण गुरु जुगपवरो, जस्स पवयणम्मि वहए भेओ। 

चिय भवण सावगाणं, साहारण दव्व माईणं।।१५२।। 

जिनके वचन में जिनालय, श्रावक समूही धनादि। 

में भेद रहता हो सकें वे, युगप्रवर सदगुरु नहीं।।१५२।। 

अर्थ :- जिसके प्रवचनों में जिनमन्दिर, श्रावक और पंचायती 

द्रव्य इत्यादि में भेद वर्तता है, वह गुरु युगप्रधान नहीं है। 

भावार्थ :- कोई मन्दिर्जी में रहनेवाले श्वेताम्बर, रक्ताम्बर, 

भट्टारक आदि कहते हैं कि - यह हमारा मन्दिर है, ये हमारे श्रावक हैं, 

यह हमारा द्रव्य है तथा अन्य चैत्यालय आदि हमारे नहीं हैं - इस 

प्रकार जो भेद मानते हैं, वे गुरु नहीं हैं। गुरु तो बाह्य अभ्यन्तर परिग्रह 
रहित वीतराग जो हों वे ही हैं। 

जिनवाणी के प्रति बहुमान का अभाव भिथ्यात्व का चिह्न 

संपड़ पहुवयणेणवि, जाव ण उलल्‍लसइ विहि विवेयत्तं। 

ता निविड मोह मिच्छत, गंठियाण दुट्ठ माहप्पं।।९५३।। 

यदि अभी तक जिनवचन से, सुविधि विवेक नहीं प्रगट। 
तो घोर मोह मिथ्यात्व ग्रन्थि, का बुरा माहात्म्य यह।।१५३।। 

अर्थ :- जिसे वर्तमान काल में जिनराज प्रभु के बचनों से जब 
तक हित-अहित का विचार और स्व-पर का विवेक उललसित नहीं 
होता, तब तक उसे मोह और मिथ्यात्व की मजबूत गाँठ का बहुत 
माहात्म्य है-मिथ्यात्व की प्रचुरता है। 

भावार्थ :- जिनवचनों को पाकर के भी जिसे हिताहित का ज्ञान 
नहीं हुआ, तो ऐसा समझना कि Ba cla मिथ्यात्व का उदय है। 

जिनवाणी का अपलाप महादुख का कारण है 

वंधन मरण भयाइं, दुहाड़ तिक्खाइ णेय दुक्खाई। 

दुक्खाण दुह णिहाणं, पहुवयणा सायणा करणं।।१५४।। 

बन्धन मरण भय आदि का, दुख तीब्र दुःख नहीं कहा। 
दुःखातिदुख हो जिनप्रभु, वाणी करे आसादना।।१०४।। 

अर्थ :- इस लोक में बन्धन और मरण के भय आदि का दुख 
dla Ga नहीं है। दुखों में दुख का निधान तो जिनप्रभु के वचनों की 
आसादना-अपलाप-करेने से प्राप्त होता है। 

भावार्थ :- बन्धनादिक तो वर्तमान में ही दुःखदाई हैं; भगवान 
की वाणी का लोपना तो अनंत भव में दु:ःखदाई है। इसलिए जिनाज्ञा 
भंग करने को महादु:खदाई जानना। 

आत्मज्ञान बिना श्रावकपना नहीं होता 

पहुवयण विहि रहस्सं, णाऊणवि जाण ण दीसए अप्पा। 
a me Garand, Ww चिण्णं धीर पुरुसेहिं।।१५५।। 

जिनवचन के विधि रहस्यों, को जान नहिं आतमदरश। 

तो सुश्रावकता कहाँ? वह तो, धीर पुरुषों से चरित।।१५५।। 

अर्थ :- जिन वचनों के अनेक प्रकार के कथनों का रहस्य 

जानकर भी जब तक आत्मा को नहीं देखा, तब तक सुश्रावकपना 

कैसे होगा? श्रावकपना तो आत्मज्ञानपूर्वक धीर पुरुषों द्वारा आचरण 

किया जाता है। 

भावार्थ :- प्रथम जिनवाणी के अनुसार आत्मज्ञानी होना, 

पश्चात्‌ श्रावक के अथवा मुनि के ब्रत धारण करे - ऐसी रीति है। जिसे 

आत्मज्ञान नहीं, उसे सच्चा श्रावकपना नहीं होता। 

ज्ञानी की भावना ऊपर चढ़ने की ही होती है 

जड़ विहु उत्तम सावय, पयडीए चडण करण असमत्थो। 

तहवि पहुवयण करणे, मणोरहो मज्झ हिययम्मि।।१५६।। 

है यद्यपि उत्तम सुश्रावक, श्रेणि चढ़ने की नहीं। 

शक्ति जिनाज्ञाधीन वर्तू, भावना तो नित्य ही।।१५६।। 

अर्थ :- यद्यपि उत्तम श्रावक की श्रेणी पर चढ़ने में असमर्थ हूँ, 

तो भी प्रभु के बचनों के अनुसार प्रयत्न करने का मनोरथ मेरे हृदय में 

सदा बना रहता है। 

भावार्थ :- मैं शक्ति की हीनता के कारण श्रावक के उत्कृष्ट 

ब्रतों को धारण करने में असमर्थ हूँ, तो भी मुझे जिनाज्ञा प्रमाण धर्म 
धारण करने की लालसा है। इस प्रकार ग्रन्थकार ने भावना भाई है। 

जिन-वचनानुसार चलने की भावना 

ता पहु पणमिय चरणे, इक्क पत्थेमि परम भावेण। 

तुह वयण रयण गहणे, अइलोहो हुज मुज्म सया।।१५७।। 

जिन चरण नम सुविशुद्धि पूर्वक, है यही इक प्रार्थना। 

अति लोभ हो जिनवचनरूपी, रत्न लेने का सदा।।१५७।। 

अर्थ :- हे प्रभु! शुद्ध भाव से आपके चरणों में प्रणाम करके एक

प्रार्था करता हूँ कि - आपके वचनरूपी रत्नों को ग्रहण करने का मुझे 
सदा अत्यन्त लोभ हो। इस प्रकार ग्रन्थकार ने इष्ट प्रार्थना की है। 

पंचम काल में मिथ्यात्व की बहुलता 

इह मिच्छवास णिक्किट्रु, भावउ गलिय गुरु विवेयाणं। 

ae कह सुहाई, संभाविजंति सुविणे वि।।१९५८।। 

मिथ्यात्वयुत निकृष्ट भावों, में गुरु का ज्ञान ही। 
है नष्ट कैसे सौख्य सम्भव, स्वप्न में भी इसे ही ?।।१५८।। 

अर्थ :- इस पंचम काल में मिथ्यात्व के निवासरूप निकृष्टभाव 
से जिनका गुरु-विवेक (गुरु सम्बन्धी, महान) नष्ट हो गया है, ऐसे हम 
लोगों को स्वप्न में भी सुख की सम्भावना कहाँ से हो ? 

भावार्थ :- सुख का मूल विवेक है और वह विवेक श्रीगुरु की 
कृपा से होता है; इस काल में सत्यार्थ गुरु का मिलना ही कठिन हो 
गया है, तो सुख कहाँ से हो? 

पंचम काल में श्रावकपने की दुर्लभता 

ज॑ जीविय मित्त विहु, धरेमि णामंपि सावयाणं च। 
त॑ पि यहु महाचुजं, इह विसमे दूसमे काले।।१५९।। 

इस विषम दुःषम काल में भी, मात्र जीवित नाम भी। 

हूँ सुश्रावक धारण किए, यह भी महा आश्चर्य ही।।१५९।। 

अर्थ :- इस विषम दु:खमा पंचम काल में मैं यह जीवन-मात्र 
धारण किये हूँ, और श्रावक का नाम भी धारण किये हूँ, वह भी महान 
आश्चर्य है। 

भावार्थ :- इस काल में मिथ्यात्व की प्रवृत्ति बहुत है। हम 
जीवित हैं और श्रावक कहलाते हैं, वह भी आश्चर्य है।

सम्यक्त्व प्राप्ति की भावना 

परिभाविऊण एवं, तह सुगुरु करिज अम्ह सामित्त। 

पहु सामग्गि सुजोगे, जह सुलहं होड़ सम्मत्त11९६०।। 

यों सोच भाऊँ भावना, हे नाथ! करिए नाथता। 

अब मिले सामग्री सुगुरु संयोग समकित सुलभता।। १६०।। 

अर्थ :- इस प्रकार विचार कर कहता हूँ कि हे प्रभु! मुझ पर 
इतनी कृपा करो, जिससे मुझे सामग्रीरूप गुरु का सुयोग प्राप्त होकर 

सम्यक्त्व सुलभ हो जाय। पाठान्तर है - मणुयत्तं अर्थात्‌ मनुष्यभव 

सफल हो जाय। 

अन्तिम निवेदन- ग्रन्थाभ्यास की प्रेरणा 

एवं भण्डारिय णेमिचन्द, रइया वि कइड्डि गाहाओ। 
विहि मग्गरया भव्वा, पठंतु जाणंतु जंतु सिवं।।१६१।। 

यों नेमिचन्द भण्डारि ने, ये कुछ रचीं गाथा इन्हें। 

विधि मार्गरत भव्यात्मा, पढ़ जान सुख शिवपद लहें।।१६१।। 

अर्थ :- इस प्रकार नेमिचन्द भण्डारी ने इन गाथाओं की 

रचना की है। हे भव्य जीवों! इन्हें पट़ो, जानो और कल्याणरूप 

मोक्षपद प्राप्त करो। कैसे हैं भव्य जीव ? जो विधिमार्ग में लीन हैं और 

यथार्थ आचरण में तत्पर हैं। 

अनुवादक की प्रार्थना 

इस प्रकार उपदेश सिद्धान्त रत्नमाला' नामक ग्रन्थ की 

गाथा-सूत्रों की वचनिका समाप्त हुई। इस ग्रन्थ की संस्कृत टीका 
तो थी नहीं, परन्तु कुछ टिप्पण था, उससे विधि मिलाकर मेरी बुद्धि 

में जैसा प्रतिभासित हुआ, वैसा अर्थ लिखा है। कहीं भूल अवश्य

हुई होगी। अत: बुद्धिमान शोध लीजिए। आम्नाय विरुद्ध अर्थ तो 
मैंने लिखा नहीं, परन्तु यदि गाथा के कर्त्ता का अभिप्राय और भी 

होता हो तो समझ लेना। 

(waa) 

रागादिक दोष जामें पाइये कुदेव सोय, 

areal cart diam देव उर ल्याइये। 

उस्त्रादिक ग्रन्थ धार कुगुरु विचार तिन्‍्हें, 

गुरु निर्ग्रन्थ को यथार्थ रूप ध्याइये।। 

हिंसामय कर्म सो कुधर्म त्यागि, दयामय 

धर्म ताहि निशि दिन हिरदे में भाइये। 

सम्यक्दरश मूल कारण सरस ये ही, 

इनके विचार में न कहूं अलसाइये।। 

(छप्पय) 

मंगल श्री अरहन्त सन्त जिन चिन्तति दायक। 

मंगल सिद्ध समूह सकल ज्ञेयाकृति ज्ञायक।। 

मंगल सूरि महंत भूरि गुणबंत विमल मति। 

उपाध्याय सिद्धान्त पाठ-कारक प्रवीण अति।। 

निज सिद्ध रूप साधन करत, साधु परम मंगल करण। 

मन वचन काय लय लाय नित भागचंद' वंदत चरण।। 

  

(छप्पय ) 

गोपाचल के निकट सिंधिया नृपति कटक वर। 

जैनी जन बहु वसइ जहाँ जिन भक्ति भाव भर।। 

तिन महं तेरह पंथ गोष्ट राजत विशिष्ट अति। 

पार्श्वनाथ जिनधाम रच्यो जिन शुभ उतुंग अति।।

तहं देश वचनिका रूप यह 'भागचंद' रचना करिय। 

जयबंत होउ सत्संग नित जा प्रसाद बुधि विस्तरिय।। 

(दोहा) 
संवत्सर गुनईश से, द्वादश ऊपर धार। 

दोज कृष्ण आसाढ़ की, पूर्ण वचनिका सार।। 

ऐसे उपदेश सिद्धान्त रत्नमाला' की वचनिका समाप्त। 

संवत्‌ १८१४ विष मास मिति चैत सुदी नवमी दीतवारे लिखी 

नोलाई का तेरहपंथ आम्नाय का मन्दिर सुद्ध सहेली वाचनार्थ। 

